
Sunnfjord næringspark
Innovativ energiplan for Sunnfjord næringspark – ein ny vestlandsmodell for berekraft ved deling

[bookmark: _Toc169766638]Formålet og kva vi søker om

Vi søker 500 000 kroner til å utarbeide ein energiplan for infrastruktur i næringsparken. Den vil vere eit viktig verktøy for å sikre deling av energi i samsvar med konseptet om industriell symbiose. 
Målet med Sunnfjord næringspark er å etablere ein moderne næringspark basert på sirkulærøkonomiske prinsipp ved deling av energi. 

Sunnfjord næringspark skal vere ein framtidsretta og moderne næringspark lokalisert midt mellom Bergen og Ålesund. Parken er eit industri- og energiknutepunkt på nærmare 300 dekar og vil profilere seg med å ha mykje areal til arealkrevjande næringar, billige tomter og felt tilrettelagt for rask etablering. Moskog Transformatorstasjon ligg like ved parken og er gunstig plassert til å utnytte den tilgjengelege overskotskrafta i NO3 (midtnorge). 
Ved å etablere eit framtidsretta energisystem i parken vil aktørane dra nytte av kvarandre sine overskotsenergi og bruk av tilgjengelege lokale energiressursar i området. Dette saman med svært god tilgang til grøn elektrisk kraft vil appellere til at aktuelle selskap vil etablere seg i parken.  
Målet er at Sunnfjord næringspark skal vere det naturlege valet for dei som ønskjer å etablere bedrifter basert på sirkulærøkonomiske prinsipp. Det skal vere lett å velje grøne løysingar i parken. 
[bookmark: _Toc169766639]Sikre berekraft ved deling 
Sunnfjord næringspark har naturlege fortrinn både med omsyn til fornybar energi, distribusjon, og tilkomst. Næringsparken ligg like ved Moskog Transformatorstasjon og har ein gunstig plassering til å utnytte den tilgjengelege overskotskrafta i NO3. Transformatorstasjonen er eit knutepunkt der Statnett sitt 420 kVnett blir distribuert vidare til Sogndal. Transformatorstasjonen transformerer også ned frå 420 kV til 132 kV og frå 132 kV til 66 kV.
Næringsparken sin infrastruktur vil få ein profil som stemmer overeins med Vestlandsporteføljen med ein miks av ulike energikjelder. Vi vil teste ut bruk av fleire fornybare energikjelder med omsyn til potensiale, korleis dei kan realiserast, delast i ein intern grid eventuelt også eksternt, og eigarskap. Det gjeld solenergi, termiske energikjelder som vatn, uteluft, og geotermisk energi, og varmepumpe.  Jølstra kraftverk som ligg like ved næringsparken, vart opna i 2021 produserer 252 GWh. Trekker vi frå  den reduserte produksjonen i Stakaldefossen Kraftverk vil det produsere 220 GWh ny fornybar energi. Det er inngått ein intensjonsavtale med Eviny Thermo om oppretting av eit selskap som skal organisere energidelinga. 

[bookmark: _Toc169766640]Mål, delmål, resultatmål og effektmål
Det skal utarbeidast ein eigen energiplan for næringsparken. Delmål for prosjektet er å greie ut ulike energikjelder for deling i parken, vurdere kapasitet og nettilgang, planlegge for ny framtidsretta ladestasjon, og utarbeide ein plan for infrastruktur i parken. 
Resultatmål er sjølvsagt utarbeiding av sjølve energiplanen. Det skal òg planleggast ein eigen energisentral for parken. I tillegg vil vi etablere ein ladestasjon som vil bli plassert med lett tilgang frå E39 og fv 613. Vi skal også lage ein plan for infrastruktur for parken. 
Ein viktig effekt ved prosjektet er å bli så klimanøytral som mogeleg. Det vil seie at vi ikkje slepper ut meir klimagass en det vi greier å fange opp eller fjerne. 
Sunnfjord næringspark vil òg spele ei regional rolle som ein av dei største næringsparkane mellom Bergen og Ålesund. Ikkje minst vil den grøne profilen vere viktig i eit regional perspektiv. 
Ein grøn profil vil òg vere eit konkurransefortrinn for dei som etablerer seg i parken, i samsvar med fylkeskommunen sin eigen næringsstrategi. 

[bookmark: _Toc169766641]Bakgrunn
Sunnfjord næringspark ligg sentralt mellom Bergen og Ålesund rett ved E39 og fv 613 som går over Gaularfjellet og vidare sørover mot Stavanger. Sunnfjord næringspark skal tilby ein moderne og framtidsretta park som vil vere med å sikre grøn omstilling av industrien i Vestland. Parken ligg like ved Førde og kan tilby ei rekke tenester, arbeidsplassar og kulturtilbod.
I samband med at det vart vurdert å legge ein eigen batterifabrikk til Vestlandet, presenterte vi Sunnfjordregionen med at vi allereie har eit «oppladbar batteri» - Jostedalsbreen, Nord-Europas største isbre. Midt i vassdraget frå breen ligg nemleg Moskog. Her renn Jølstra forbi, her vert krafta produsert og det er dette kraftpunktet nasjonale linjer vert distribuert i frå. Her ligg òg Sunnfjord næringspark. 
Eviny utarbeidde i 2022 ein mogelegheitsstudie av energiressursar. Dei utarbeidde fleire moglege scenarier for å vise kostnadsperspektiv for ulike situasjonar. Ein viktig dimensjon her var konsept om ein heilskapleg tilnærming til utsleppsfrie byggeplassar.  


[bookmark: _Toc169766642]Aktivitetar og målgruppe

[bookmark: _Toc169766643]Ap 1 - Vurdere ulike energikjelder
Arbeidspakken 1 handlar om å vurdere kva type energikjelder for eit framtidsretta energisystem der aktørane dra nytte av kvarandre sine overskotsenergi og bruk av tilgjengelege lokale energiressursar i området. Vi ser på følgjande kjelder: 
· Solceller - Med opp til 645 soltimar i året vil det vere mogeleg å produsere kraft ved bruk av solceller på store flate tak og bakkemontert, både til eige bruk og til sal. 
· Termiske energikjelder - Sunnfjord næringspark har òg tre nærliggande termiske energikilder for tilføring av både varme og kjøling - vatn frå Jølsterelva, uteluft og geotermisk energi
· Varmepumpe - den nyttar energi frå omgivnadane på ein effektiv måte. Prosessen er reversibel, slik at same maskin kan nyttast til produksjon av varme og kjøling.
· Vatn frå utløpstunnelen – kan nytte vatnet i denne tunnelen til kjøling
· Overskotsvarme frå datasenter – dette kan redusere behovet for elektrisitet og gi ein meir effektiv energiutnytting
· Biogassanlegg – dette kan løyse både eit avfallsproblem, gir energi og skape eit jordforbetringsprodukt
· Lågenergibygg i parken – eit viktig tiltak for å redusere energibruken drastisk
Med stadig aukande energibehov er det viktig å dele på ressursane. Ved etablering av næringsverksemd med et stort kjølebehov, vil parken sitte igjen med verdifull energi som må nyttast lokalt. For å utnytte nettopp energien vil vi bygge eit  distribusjonsnett mellom bygga – altså eit fjernvarmenett.
Delmål 1  Vurdere ulike energikjelder
Deltakarar: Sunnfjord kommune ved Ole John Østenstad, Arne Ekreskar og Trond Ueland,  Eviny Thermo, engasjere konsulent
Delaktivitetar: D1.1. Vurdere potensiale for type energikjelder, D1.2. Vurdere organisatoriske løysingar for produksjon og bruk, D1.3 Greie ut etablering og drift av ein felles energisentral
Tidsplan: Desember 2024 til juni 2025
Leveranse: Delrapport


[bookmark: _Toc169766644]Ap 2 - Kapasitet og nettilgang
Grøn Region Vestland har vist at det er eit stort potensiale for å utvikle verdikjedar og nye produkt basert på fornybar energi. 
Nettet på Moskog er bygd for å ta i mot mykje produksjon. Ny produksjon har utløyst store investeringar siste åra. Men i følgje NHO sin rapport – Kraftløftet – har etterspørselen etter kraft- og nettilgang nærmast eksplodert i vår region. Dersom alle prosjekt som  i dag er planlagt blir realisert, er det knapt nok ledig kapasitet igjen i NO3. Det har ført til at Statnett har sett krav til modenheit i prosjekta. Statnett sin Områdeplan Sogn til Sunnmøre peiker på at det enn så lenge er tilstrekkeleg kapasitet i regionen,  men at det er viktig å registrere søknader for å få reservert kapasitet eller kome i ein eventuell kapasitetskø. 
Delmål 2 Kapasitet og nettilgang
Deltakarar: Sunnfjord kommune ved Ole John Østenstad, Arne Ekreskar og Trond Ueland,  Eviny , engasjere konsulent
Delaktivitetar: D2.1. Greie ut kraft- og nettilgang, D2.2. Vurdere potensiale for andre større kraftutbyggingar elles i regionen med omsyn til vind og vasskraft
Tidsplan: Januar 2024 til juni 2025
Leveranse: Delrapport

[bookmark: _Toc169766645]Ap 3 – Planlegge ladestasjon for tungtransport 
Lokaliseringa av Sunnfjord næringspark er svært gunstig med tanke på å etablere ladestasjon for langs E39. Tungtransport har auka monaleg og Statens vegvesen er opptekne av å finne gode løysingar for å redusere utslepp. Det er naturleg å vurdere ladestasjonar for tungtransport som er i samsvar med framtidig teknologi og behov. Med stadig aukande tungtransport langs heile E39, vil det derfor vere særleg relevant å greie ut grunnlaget for lading med hydrogrenbrenselcellekøyretøy (FCEV). FVEV har lang rekkevidde samanlikna med batteri og er spesielt eigna for tungtransport. 
Delmål 3 Etablere ladestasjon
Deltakarar: Sunnfjord kommune ved Ole John Østenstad, kommuneadvokat Bjørnar Karlsen, engasjere konsulent
Delaktivitetar: D3.1. Greie ut grunnlaget for ein ladestasjon basert på FCEV, D3.2. Greie ut plassering og organisering (eigarskap) for ein slik stasjon, D3.3 Vurder kva som trengst av infrastruktur, D3.4 Avklare regulering, støtteordningar mv
Tidsplan: Desember 2024 til juni 2025
Leveranse: Delrapport

[bookmark: _Toc169766646]Ap 4 - Plan for infrastruktur, oppstart og gjennomføring
Som del av energiplanen, må det òg utarbeidast ein plan for infrastruktur. I tillegg til ulike energikjelder, som er hovudpoenget med en energiplan, gjeld det m.a. energisentral med rørforbindelsar, VA, vegar og transport, telekommunikasjon og nettverk, tryggleik og overvaking, og fellesareal og fasilitetar. Berekraft basert på gjenbruk, og deling er naudsynt også her. 
Delmål 4 Plan for infrastruktur, oppstart og gjennomføring
Deltakarar: Sunnfjord kommune ved Ole John Østenstad, Arne Ekreskar og Trond Ueland, Eviny Thermo, engasjere konsulent
Delaktivitetar: D4.1. Prosjektere infrastrukturen og avklare driftsmodell, D4.2. Avklare investeringsbeslutning, D4.3 Planlegge oppstart og gjennomføring D4.4 Plan for deling av erfaringar og resultat frå prosjektet
Tidsplan: Februar 2024 til september 2025
Leveranse: Delplan

[bookmark: _Toc169766647]Målgrupper
Eviny Thermo er sentrale med tanke på etablering av parken saman med kommunen. Ikkje minst er etablerarar i parken ei særs viktig målgruppe. Sunnfjord næringspark skal vere det naturlege valet for dei som ønskjer å etablere bedrifter basert på sirkulærøkonomiske prinsipp. Her vil miljøbevisste bedrifter og investorar vere ei viktig målgruppe. Det same gjeld forsking og innovasjon fordi ein næringspark vil vere ein ideell stad for forsking og utvikling av nye berekraftige teknologiar og løysingar. Lokalsamfunnet vil òg vere sentral. Næringsparkar må nemleg ta omsyn til lokale behov og involvere lokalsamfunna. Sett frå kommunen si side må òg reguleringar og sikre at vi føl desse, vere ein viktig dimensjon.

[bookmark: _Toc169766648]Prosjektorganisering og forankring

[bookmark: _Toc169766649]Prosjektorganisering
Sunnfjord kommune er prosjekteigar. Arbeidet med energiplanen vil bli organisert som eit kommunalt prosjekt med styringsgruppe, prosjektgruppe og koordinator. Det er naturleg at formannskapet blir styringsgruppe medan samarbeidsaktørar i parken deltek i prosjektgruppa. Dette er i dag Eviny Thermo, Sunnfjord utvikling, Sunnfjord tomteselskap, og Invest in Fjordane. 

[bookmark: _Toc169766650]Kommunal forankring
Arbeidet med Sunnfjord næringspark har gått føre seg over fleire år og har vore behandla tidlegare både i Førde kommune og Jølster kommune. Tilsvarande har kommunestyre og formannskap i Sunnfjord kommune ved fleire høve blitt orientert og behandla saker som gjeld næringsparken. Ei eiga sak om utbygging av felta K2- K4 blir behandla i kommunestyret 20. juni 2024. 
Opparbeiding av det første området – K 1 – vart gjort i Førde kommune. Dei tre resterande områda – K2, K3 og K4  - blir opparbeid no og er behandla i årets budsjett. Det viser ei finansiering på om lag 150 million kroner. 
[bookmark: _Toc169766651]Vestlandsporteføljen 2.0
Vestlandsporteføljen er ei vidareføring av Vestland fylkeskommune si satsing på Grøn Region Vestland. Målet er å samle kreftene for grøn om stilling av industrien i Vestland. Elektrisitet utgjer ein stor del av energimiksen i Vestland, med ein andel på over 46 %. Ein stor del av dette kjem frå vasskraft, og speler ei sentral rolle i å støtte ei rekke sektorar og aktivitetar i fylket. Men dersom delen elektrisitet skal auke, er det sentralt med tilstrekkeleg infrastruktur og utbygging. I Vestlandsporteføljen er Sunnfjord Næringspark ein viktig faktor for industri og verdiskaping, og vil vere ein kandidat til å bli ein eigen hub straks næringsareal er ferdig regulert og ein masterplan utarbeidd.
[bookmark: _Toc169766652]Forankring i FN sine berekraftsmål
Sunnfjord næringspark kan forankrast i fleire av FN sine berekraftmål. Ved å implementere berekraftige praksisar i si drift med omsyn til å redusere energiforbruk, avfall og utslepp, vil både mål 12 (Ansvarleg forbruk og produksjon) og mål 13 (Stoppe klimaendringane) vere relevante.  Næringsparken vil òg fremje innovasjon og bygge solid infrastruktur, noko som støttar mål 9 (Industri, innovasjon og infrastruktur).
[bookmark: _Toc169766653]Kapasitet og kompetanse
Ansvarlege personar i arbeidet med energiplanen vil frå Sunnfjord kommune vere Ole John Østenstad, Arne Ekreskar og Trond Ueland. Østenstad er tidlegare kommunedirektør i Førde kommune og seinare Sunnfjord kommune. Han er utdanna ved Høgskulen på Ås. Ekreskar er prosjektingeniør for VA. Trond Ueland er statsvitar og har erfaring frå fylkeskommune og som kommunalsjef i Førde kommune. I dag er han leiar for næring- og samfunnsutvikling i kommunen. 
Sunnfjord utvikling, som er kommunen sitt næringsselskap, vil bidra i prosjektet. Dagleg leiar Gunhild Berge Stang har lang erfaring som ordførar, Noregs Ungdomslag, kommunalsjef og dagleg leiar i SU. Ho er utdanna cand.philol.
Sunnfjord tomteselskap vil òg ha ei sentral rolle i arbeidet. Her er dagleg leiar Gisle Stafsnes og rådgjevar Bente Grønsberg Aase. 
Asplan Viak har ansvar for å utarbeide ein reguleringsplan for Sunnfjord næringspark. Karl Erik Johnsen er kontorleiar for VAR/VEG. 

